საგრანტო ხელშეკრულება N002-2018

ქ. თბილისი                                                                        2018 წელი

ერთი მხრივ, საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო (მისამართი: ქ. თბილისი, თამარაშვილის ქუჩა N15ა. ს/კ  200037646) (შემდგომში – „გრანტის გამცემი“), წარმოდგენილი მინისტრი სოზარ სუბარის (პ/ნ 01030009603) სახით, და მეორე მხრივ, ა(ა)იპ - „საზოგადოებრივი დამცველი“ (მისამართი: საქართველო, ქ. თბილისი, ვაკე-საბურთალოს რაიონი, მცხეთის ქ. N1, ბინა 28; საიდენტიფიკაციო ნომერი 404892014) (შემდგომში – „გრანტის მიმღები“), წარმოდგენილი მისი თავმჯდომარის ირინა ფუტკარაძის (პ/ნ 01011017021) სახით, დებენ საგრანტო ხელშეკრულებას შემდეგზე (შემდგომში – „ხელშეკრულება“): 

მუხლი 1. ზოგადი დებულებები
ხელშეკრულება ეფუძნება „გრანტების შესახებ“ საქართველოს კანონს, „აღმასრულებელი ხელისუფლების შესაბამისი დაწესებულებებისა და სახელმწიფო კონტროლს დაქვემდებარებული საჯარო სამართლის იურიდიული პირების მიერ გრანტებთან დაკავშირებით გასატარებელ ღონისძიებათა შესახებ“ საქართველოს მთავრობის 2011 წლის 14 მარტის N126 დადგენილებას,  „საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს სისტემაში გრანტის გაცემის წესის დამტკიცების შესახებ“ საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა მინისტრის 2015 წლის 18 თებერვლის N246 ბრძანებას, ამავე ბრძანების შესაბამისად, „საგრანტო პროგრამის დამტკიცებისა და საგრანტო კომისიის შექმნის თაობაზე“ საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა მინისტრის 2018 წლის 20 აპრილის N1395 ბრძანებას, საგრანტო კომისიის სხდომის 2018 წლის 16 მაისის N3/2018 ოქმს, „საუკეთესო საგრანტო განაცხადის გამოვლენის თაობაზე“ საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა მინისტრის 2018 წლის 18 მაისის N1477 ბრძანებასა და საქართველოს პრემიერ-მინისტრის 2018 წლის -- მაისის N --- წერილით წარმოდგენილ თანხმობას.

მუხლი 2. ხელშეკრულების საგანი
2.1.	ხელშეკრულების ფარგლებში გრანტის გამცემი გრანტის მიმღებს გადასცემს ფულად სახსრებს 50 000 (ორმოცდაათი ათასი) ლარის ოდენობით პროექტისთვის – საქართველოში საერთაშორისო დაცვის მქონე პირთა ინტეგრაციის ხელშეწყობის N002-2018 პროგრამა (მიმართულება N0100) - ქართული ენის კურსი; სოციალურ-კულტურული ცნობიერების ამაღლების კურსი; სამოქალაქო განათლების კურსი; საინფორმაციო-საკონსულტაციო სერვისის მიწოდება (შემდგომში – „პროექტი“), რომელიც განხორციელდება ქ. თბილისში, 12 კალენდარული თვის განმავლობაში, საგრანტო წინადადების (დანართი №1), სამოქმედო გეგმის (დანართი №2) და ბიუჯეტის (დანართი №3) შესაბამისად. 
2.2. პროექტის სამიზნე ჯგუფს წარმოადგენს საერთაშორისო დაცვის მქონე პირები (შემდგომში - ბენეფიციარები), რომლებიც დარეგისტრირდნენ „საქართველოში საერთაშორისო დაცვის მქონე პირთა ინტეგრაციის ხელშეწყობის პროგრამაში“ ჩართვის მიზნით.

მუხლი 3. მხარეთა უფლება-მოვალეობები
3.1. გრანტის მიმღები ვალდებულია:
3.1.1.	პროექტში მონაწილეობის მიზნით, უზრუნველყოს არანაკლებ 100 ბენეფიციარის ჩართვა  საგრანტო წინადადების (დანართი №1) და სამოქმედო გეგმის (დანართი №2) შესაბამისად, ამასთან:
ა) თითოეულმა ბენეფიციარმა უნდა გაიაროს ქართული ენის კურსი; სოციალურ-კულტურული ცნობიერების ამაღლების კურსი; სამოქალაქო განათლების კურსი; ასევე საჭიროების შემთხვევაში ისარგებლოს საინფორმაციო-საკონსულტაციო მომსახურებით; (საინფორმაციო-საკონსულტაციო სერვისით უნდა ისარგებლოს არანაკლებ 50 ბენეფიციარმა);
ბ) უზრუნველყოს, ხელშეკრულების მე-2 მუხლით გათვალისწინებული, ქართული ენის კურსის, რომელიც მიწოდებული იქნება გრანტის გამცემსა და საქართველოს განათლებისა და მეცნიერების სამინისტროს სსიპ ზურაბ ჟვანიას სახელობის სახელმწიფო ადმინისტრირების სკოლას შორის 2018 წლის 18 აპრილს გაფორმებული მემორანდუმის ფარგლებში, სწავლების პროცესის ადმინისტრირება სასწავლო პროცესში ბენეფიციართა ჩართულობის/მოსწრების მონიტორინგის ჩათვლით;
გ) განახორციელოს, ხელშეკრულების მე-2 მუხლით გათვალისწინებული, სოციალურ-კულტურული ცნობიერების ამაღლების კურსი და სამოქალაქო განათლების კურსი - ამ ხელშეკრულებაზე თანდართული სილაბუსების შესაბამისად;
დ) მოახდინოს ხელშეკრულების მე-2 მუხლით გათვალისწინებული, სოციალურ-კულტურული ცნობიერების ამაღლების კურსისა და სამოქალაქო განათლების კურსის ფარგლებში, ბენეფიციართა მიერ მიღებული ცოდნის შეფასება კურსის დასრულების შემდგომ; შესაბამისი შეფასების მეთოდოლოგია/მეთოდოლოგიები უნდა წარუდგინოს გრანტის გამცემს პროექტის დაწყვებიდან პირველი 2 თვის განმავლობაში;
[bookmark: _GoBack]ე) მოახდინოს საქართველოს ისტორიის სპეციალური კურსის ფორმირება და საჭიროების შემთხვევაში შეთავაზება ლტოლვილისა და ჰუმანიტარული სტატუსის მქონე პირებისათვის, რომელთაც სურთ საქართველოს მოქალაქეობის შესახებ ორგანული კანონის მე-12 მუხლის  საფუძველზე მიენიჭოთ საქართველოს მოქალაქეობა და ამავე მუხლის 3.1.1. პუნქტის გ) ქვეპუნქტის შესაბამისად მოეთხოვებათ საქართველოს ისტორიის დადგენილ ფარგლებში ცოდნა; აღნიშნული კურსის სილაბული წარმოუდგინოს გრანტის გამცემს პროექტის მიმდინარეობისას;
ვ) მოახდინოს ეროვნული სამართლის სპეციალური კურსის ფორმირება და საჭიროების შემთხვევაში შეთავაზება  ლტოლვილისა და ჰუმანიტარული სტატუსის მქონე პირებისათვის, რომელთაც სურთ საქართველოს მოქალაქეობის შესახებ ორგანული კანონის მე-12 მუხლის  საფუძველზე მიენიჭოთ საქართველოს მოქალაქეობა და ამავე მუხლის 3.1.1. პუნქტის გ) ქვეპუნქტის შესაბამისად მოეთხოვებათ სამართლის ძირითადი პრინციპების დადგენილ ფარგლებში ცოდნა; აღნიშნული კურსის სილაბული წარმოუდგინოს გრანტის გამცემს პროექტის მიმდინარეობისას;
ზ) საინფორმაციო- საკონსულტაციო სერვისი განახორციელოს საგრანტო წინადადების (დანართი №1) შესაბამისად;
3.1.2.	განახორციელოს 3.1.1. ქვეპუნქტით გათვალისწინებული აქტივობების  მიზნობრიობის მონიტორინგი სამოქმედო გეგმის (დანართი №2) შესაბამისად. 
3.1.3.	3.1.2. ქვეპუნქტის შესაბამისად განხორციელებული მონიტორინგის საფუძველზე, დაფიქსირებული შეუსაბამობის შემთხვევაში, ამ მიმართულებით დახარჯული დაფინანსების არამიზნობრიობა და დაფინანსების შეწყვეტის საფუძველი უნდა იყოს დასაბუთებული და დასტურდებოდეს  შესაბამისი დოკუმენტაციით;
3.1.4. პროექტის მიმდინარეობის პერიოდში, ყოველთვიურად (თვის დასრულებიდან 3 სამუშაო დღის განმავლობაში) გრანტის გამცემს წარუდგინოს მიმდინარე პროგრამული და ფინანსური ანგარიშები (დანართი 4), ხოლო პროექტის დასრულების შემდგომ 2 (ორი) კვირის განმავლობაში გრანტის გამცემს წარუდგინოს საბოლოო პროგრამული და ფინანსური ანგარიში, რომელიც უნდა მოიცავდეს ინფორმაციას დასრულებული გრანტების შესახებ (დანართი 4), მათ შორის:
3.1.4.1.	გრანტის მიმღების შესახებ;
3.1.4.2.	გრანტის გაცემის სფეროს, მიზნების, ამოცანების და სამიზნე ჯგუფის შესახებ;
3.1.4.3.	გრანტის მოცულობის შესახებ;
3.1.4.4.	საგრანტო ხელშეკრულების მოქმედების ვადის შესახებ;
3.1.4.5.	გრანტით მიღწეული მიზნების შეფასების შესახებ;
3.1.4.6.	დანახარჯების შესახებ.
3.1.5.	გრანტის გამცემის მიერ მომზადებული შუალედური მონიტორინგის დასკვნის მიღების შემდეგ მიღება-ჩაბარების აქტის გაფორმებიდან 10 (ათი) სამუშაო დღის ვადაში არამიზნობრივად გამოყენებული თანხა, ხოლო საბოლოო მიღება-ჩაბარების აქტის გაფორმების შემდეგ, 1 (ერთი) თვის ვადაში, არსებული გამოუყენებელი და/ან არამიზნობრივად გამოყენებული თანხა დაუბრუნოს გრანტის გამცემს მის მიერ მითითებულ სახაზინო ანგარიშზე; 
3.1.6.	ხელშეკრულების ფარგლებში განსახორციელებელ საქმიანობასთან დაკავშირებით, სურვილისამებრ დასამზადებელი, ვიზუალური პროდუქტების  შინაარსი და დიზაინი წინასწარ წერილობით შეუთანხმოს გრანტის გამცემს;
3.1.7. პროექტით გათვალისწინებული ღონისძიებების განხორციელების შეფერხების შემთხვევაში, დაუყოვნებლივ წერილობით აცნობოს გრანტის გამცემს ამის შესახებ;
3.1.8.	უზრუნველყოს ხელშეკრულების ფინანსური და პროგრამული დოკუმენტაციის ხელმისაწვდომობა გრანტის გამცემის/მისი წარმომადგენლისათვის პროექტის განხორციელების პერიოდში ნებისმიერ ეტაპზე და მისი დასრულებიდან 3 წლის განმავლობაში;
3.1.9.	განახორციელოს პროექტი საგრანტო წინადადებაში (დანართ N1) მოცემული ადამიანური რესურსის ჩართულობით და მასში ნებისმიერი ცვლილება წინასწარ წერილობით შეუთანხმოს გრანტის გამცემს;
3.1.10. საგრანტო თანხა გამოიყენოს მხოლოდ პროექტში მოცემული მიზნებისა და ამ ხელშეკრულების პირობების შესაბამისად;
3.1.11.	სამოქმედო გეგმის (დანართი №2) გათვალისწინებით, პროექტის შეუფერხებლად განხორციელებისათვის, გრანტის გამცემს წერილობით მოსთხოვოს პირველი და მომდევნო გადარიცხვები;
3.1.12.	ამ ხელშეკრულებაში მითითებული საბანკო ანგარიში გამოიყენოს მხოლოდ ამ ხელშეკრულების ფარგლებში მიღებული საგრანტო ფულადი სახსრების განკარგვისათვის;
3.1.13. უზრუნველყოს პროექტის მართვა, განხორციელება, ხარისხის კონტროლი, შიდა მონიტორინგი და პროექტის შედეგების შეფასება, პროგრამულ და ფინანსურ ანგარიშგების წარდგენა, წარმოდგენილი საგრანტო წინადადების (დანართი №1), სამოქმედო გეგმის (დანართი №2) და ბიუჯეტის (დანართი №3) შესაბამისად;
3.2.	გრანტის მიმღებს უფლება აქვს:
3.2.1.	გრანტის გამცემს წარუდგინოს წერილობითი მოთხოვნა საგრანტო თანხის ხელშეკრულებით დადგენილი პირობების შესაბამისად გადარიცხვის შესახებ; 
3.2.2.	გრანტის გამცემისგან მიიღოს კონსულტაციები პროექტის განხორციელებასთან დაკავშირებით, რაც ხელს შეუწყობს პროექტის მიზნების უკეთ მიღწევას.
3.3.	გრანტის გამცემი ვალდებულია:
3.3.1.	ხელშეკრულებით დადგენილი პირობების შესაბამისად, უზრუნველყოს თანხის დროული გადარიცხვა გრანტის მიმღების საბანკო ანგარიშზე; 
3.3.2.	გრანტის მიმღების მოთხოვნის შემთხვევაში, წარუდგინოს მას თანხის გადარიცხვის დამადასტურებელი დოკუმენტი; 
3.3.3.	პროექტის მიმდინარეობის პერიოდში, გრანტის მიმღების მიერ, 3.1.4. ქვეპუნქტის შესაბამისად, წარდგენილი პერიოდული პროგრამული და ფინანსური ანგარიშების საფუძველზე, 2018 წლის ოქტომბერის და 2019 წლის თებერვალის თვეებში წარუდგინოს მას შუალედური მონიტორინგის დასკვნები, ხოლო პროექტის დასრულების შემდეგ საბოლოო პროგრამული და ფინანსური ანგარიშის წარდგენის შემდეგ, არაუმეტეს 1 თვის ვადაში - პროექტის მონიტორინგის საბოლოო დასკვნა;
3.3.4.	გრანტის მიმღებისათვის პროექტის მონიტორინგის საბოლოო დასკვნის წარდგენიდან 1 კვირის ვადაში საბოლოო მიღება-ჩაბარების აქტით გრანტის მიმღებს მოსთხოვოს გამოუყენებელი და/ან არამიზნობრივად გამოყენებული თანხის უკან დაბრუნება მის მიერ მითითებულ სახაზინო ანგარიშზე;
3.3.5.	შუალედური მონიტორინგის დასკვნის საფუძველზე, გრანტის მიმღებს მოსთხოვოს  არამიზნობრივად გამოყენებული თანხის მის მიერ მითითებულ სახაზინო ანგარიშზე დაბრუნება;
3.3.6.	პროექტის მიმდინარეობის ნებისმიერ ეტაპზე განახორციელოს მონიტორინგი და შეამოწმოს ხელშეკრულების პირობების შესრულება გრანტის მიმღების საქმიანობაში ჩარევის გარეშე. გრანტის მიმღების საქმიანობაში ჩარევად არ ითვლება ამ ხელშეკრულებით გათვალისწინებული ანგარიშგების წესებთან დაკავშირებული მოქმედებების განხორციელება;
3.4.	გრანტის გამცემს უფლება აქვს:
3.4.1.	გრანტის მიმღებს მოსთხოვოს საგრანტო წინადადების შესრულების პერიოდული და საბოლოო პროგრამული და ფინანსური ანგარიში;
3.4.2.	გრანტის მიმღებს მოსთხოვოს გადარიცხული საგრანტო თანხის მიღების დამადასტურებელი დოკუმენტი;
3.4.3.	განახორციელოს პროექტის მონიტორინგი ანგარიშგების მასალების, საველე ვიზიტების, მასობრივი ინფორმაციის საშუალებებით გავრცელებული ინფორმაციისა და გრანტის გამცემის მიერ დამოუკიდებლად მოპოვებული ინფორმაციის ანალიზის საფუძველზე;
3.4.4.	მონიტორინგის შედეგების გათვალისწინებით, გრანტის მიმღებს გაუწიოს რეკომენდაცია (სამუშაოს შესრულების/მომსახურების ალტერნატიული მეთოდის შეთავაზება), რომელიც ხელს შეუწყობს მიზნების უკეთ მიღწევას.
3.5.	ამ მუხლის 3.1.5. და 3.3.4. ქვეპუნქტის შესაბამისად, პროექტის დასრულების შემდეგ, არსებული გამოუყენებელი თანხა, მხარეთა შეთანხმებით, შეიძლება არ დაუბრუნდეს გრანტის გამცემს მის მიერ მითითებულ სახაზინო ანგარიშზე, იმ შემთხვევაში თუ შეთანხმება დაკავშირებული იქნება ამ ხელშეკრულებით ნაკისრი ვალდებულებების სრულად შესრულებასთან. აღნიშნული შეთანხმება უნდა გაფორმდეს ხელშეკრულებაში, ამ ხელშეკრულების საგნით ნაკისრი ვალდებულებების სრულად შესრულების უზრუნველყოფის თაობაზე, ცვლილების შეტანით.

მუხლი 4. მონიტორინგი
4.1.	გრანტის გამცემი, მიგრაციის, რეპატრიაციისა და ლტოლვილთა საკითხების დეპარტამენტის და ამავე დეპარტამენტის თავშესაფრის საკითხთა სამმართველოს (შემდგომში - სამმართველო) შესაბამისი პასუხისმგებელი პირების მეშვეობით, ამოწმებს საგრანტო ხელშეკრულების პირობების შესრულების მდგომარეობას, გრანტის მიმღების საქმიანობაში ჩარევის გარეშე.
4.2.	მონიტორინგი ტარდება ამ ხელშეკრულების მე-3 მუხლის 3.1.4. ქვეპუნქტის შესაბამისად გრანტის გამცემისათვის წარდგენილი ანგარიშგების მასალების და გრანტის გამცემის მიერ დამოუკიდებლად მოპოვებული ინფორმაციის ანალიზის საფუძველზე. 
4.3.	მონიტორინგის შედეგების გათვალისწინებით, გრანტის გამცემი რეკომენდაციებს უწევს გრანტის მიმღებს (სამუშაოს შესრულების/მომსახურების ალტერნატიული მეთოდის შეთავაზება), რომელიც ხელს შეუწყობს მიზნების უკეთ მიღწევას.
4.4.	მონიტორინგის შედეგების გათვალისწინებით, გრანტის გამცემის მიერ ხელშეკრულების პირობების დარღვევის აღმოჩენის შემთხვევაში, იგი ვალდებულია მოსთხოვოს მონიტორინგის დასკვნაში მოცემული დარღვევის აღმოფხვრა წერილობითი შეტყობინების საფუძველზე განსაზღვრულ ვადაში.
4.5.	გრანტის გამცემის მხრიდან მონიტორინგს განახორციელებს: 
4.5.1. გრიგოლ ახობაძე - მიგრაციის, რეპატრიაციისა და ლლტოლვილთა საკითხების დეპარტამენტის, მიგრაციის, რეპატრიაციისა და ინეგრაციის სამმართველოს III რანგის I კატეგორიის უფროსი სპეციალისტი;
4.5.2.  ანა წულაძე - მიგრაციის, რეპატრიაციისა და ლლტოლვილთა საკითხების დეპარტამენტის, მიგრაციის, რეპატრიაციისა და ინეგრაციის სამმართველოს III რანგის II კატეგორიის უფროსი სპეციალისტი;


მუხლი 5. პროექტით გათვალისწინებული ღონისძიებების განხორციელების დადასტურების წესი
5.1.	პროექტით გათვალისწინებული ღონისძიებების შესრულება დასტურდება გრანტის მიმღების მიერ წარმოდგენილი პროგრამული და ფინანსური ანგარიშისა და გრანტის გამცემის მიერ მომზადებული მონიტორინგის დასკვნის საფუძველზე მხარეებს შორის გაფორმებული მიღება-ჩაბარების აქტით.
5.2.	შუალედურ და საბოლოო მიღება-ჩაბარების აქტებს ხელს აწერს მე-4 მუხლის 4.5. პუნქტით განსაზღვრული უფლებამოსილი თანამშრომელი.

მუხლი 6. ანგარიშსწორების პირობები
6.1.	ანგარიშსწორება განხორციელდება 3 ეტაპად. 
6.2.	ხელშეკრულების საგნით გათვალისწინებული საგრანტო თანხის პირველი ნაწილის გადარიცხვა გრანტის გამცემის მიერ განხორციელდება ხელშეკრულების ხელმოწერიდან 2 კვირის ვადაში გრანტის მიმღების მიერ წერილობითი მოთხოვნის საფუძველზე არაუმეტეს საგრანტო თანხის 30%-ისა.
6.3.	ამ მუხლის 6.2. პუნქტით გათვალისწინებული პირველი გადარიცხვის შემდგომ, მომდევნო 2 გადარიცხვა - საგრანტო თანხის 40% და საგრანტო თანხის 30% განხორციელდება გრანტის მიმღების მიერ წერილობითი მოთხოვნის საფუძველზე, გრანტის მიმღების მიერ, მე-3 მუხლის 3.1.4. ქვეპუნქტის შესაბამისად წარმოდგენილი პერიოდული პროგრამული და ფინანსური ანგარიშების, გრანტის გამცემის მიერ, მე-3 მუხლის 3.3.3. ქვეპუნქტის შესაბამისად, მომზადებული შუალედური მონიტორინგის დასკვნებისა და მხარეებს შორის გაფორმებული მიღება-ჩაბარების აქტების საფუძველზე, შესაბამისი მიღება-ჩაბარების აქტის გაფორმებიდან 10 (ათი) სამუშაო დღის განმავლობაში. 
6.4. შუალედური მონიტორინგის დასკვნის საფუძველზე, შესაბამისი გადარიცხვით მიღებული ფულადი სახსრების არამიზნობრივად ათვისების შემთხვევაში, გრანტის მიმღების მიერ არამიზნობრივად გამოყენებული თანხა უბრუნდება გრანტის გამცემს მის მიერ მითითებულ რეკვიზიტებზე, მიღება-ჩაბარების აქტის გაფორმებიდან 10 (ათი) სამუშაო დღეში.
6.5.	გრანტის გამცემის მიერ მომზადებული საბოლოო მონიტორინგის დასკვნის საფუძველზე, საბოლოო მიღება-ჩაბარების აქტის გაფორმებიდან 1 (ერთი) თვის ვადაში, არსებული გამოუყენებელი და/ან არამიზნობრივად გამოყენებული თანხა უბრუნდება გრანტის გამცემს მის მიერ მითითებულ სახაზინო ანგარიშზე.
6.6. ხელშეკრულების საგნით გათვალისწინებული საგრანტო თანხით პროექტის დაფინანსება ხორციელდება „საქართველოს 2018 წლის სახელმწიფო ბიუჯეტის შესახებ“ საქართველოს კანონით გრანტის გამცემისათვის ამ მიზნით გამოყოფილი საბიუჯეტო ასიგნების ფარგლებში.

მუხლი 7. პასუხისმგებლობა ხელშეკრულების დარღვევისათვის
7.1.	ხელშეკრულებით მხარის მიერ ნაკისრი ვალდებულებების შეუსრულებლობით მეორე მხარისათვის მიყენებული ზიანისათვის დამრღვევ მხარეს დაეკისრება ზიანის ანაზღაურება კანონმდებლობით გათვალისწინებული წესით.
7.2.	გრანტის მიმღებს, ხელშეკრულებით ნაკისრი ვალდებულებ(ებ)ის შეუსრულებლობის შემთხვევაში, შესაძლოა დაეკისროს ჯარიმა ხელშეკრულების საგანში მითითებული თანხის  10%-ის ოდენობით.

მუხლი 8. ხელშეკრულების ვადამდე შეწყვეტა
8.1.	გრანტის გამცემს უფლება აქვს მოითხოვოს ხელშეკრულების ვადამდე მოშლა, თუ გრანტის მიმღები:
8.1.1.	არამიზნობრივად იყენებს თანხებს − არ შეესაბამება პროექტის მიზნებს ან ეწინააღმდეგება სამოქმედო გეგმას (დანართი №2)  და პროექტის ბიუჯეტს (დანართი №3);
8.1.2.	არ ასრულებს ან არასათანადოდ ასრულებს საგრანტო წინადადებით ან/და ხელშეკრულებით გათვალისწინებულ პირობებს;
8.1.3.	სამართლებრივი სტატუსის შეცვლის ან სხვა არსებითი გარემოების გამო აღარ შესწევს ხელშეკრულებით გათვალისწინებული ვალდებულებების განხორციელების უნარი; 
8.1.4.	საქართველოს კანონმდებლობით გათვალისწინებულ სხვა შემთხვევებში;
8.2.	ხელშეკრულების 8.1.1. და 8.1.2. ქვეპუნქტებით გათვალისწინებულ შემთხვევებში, გრანტის გამცემი დაუყოვნებლივ აფრთხილებს გრანტის მიმღებს წერილით მე-4 მუხლის 4.4. პუნქტის შესაბამისად, რომელშიც მიეთითება ხარვეზის/დარღვევის შინაარსისა და მისი აღმოფხვრის ვადის შესახებ;
8.3.	თუ გრანტის მიმღები არ აღმოფხვრის წერილში მოცემულ ხარვეზს/დარღვევას მასში მითითებულ ვადაში, გრანტის გამცემს უფლება აქვს, შეწყვიტოს ხელშეკრულება შესაბამისი წერილობითი შეტყობინების გაგზავნის საფუძველზე, ამავე შეტყობინებაში მითითებულ ვადაში;
8.4.	დარღვევის მითითებულ ვადაში აღმოუფხვრელობის შემთხვევაში და ხელშეკრულების შეწყვეტისას, გრანტის გამცემი უფლებამოსილია, გრანტის მიმღებს მოთხოვოს პროექტის განხორციელების განმავლობაში გადარიცხული არამიზნობრივად გამოყენებული თანხის უკან დაბრუნება მის მიერ მითითებულ რეკვიზიტებზე, შეტყობინების გაგზავნიდან 1 (ერთი) კვირის ვადაში;
8.5.	ამ მუხლის 8.1. პუნქტის საფუძველზე ხელშეკრულების შეწყვეტის შემთხვევაში, გრანტის მიმღებმა გრანტის გამცემს უნდა დაუბრუნოს მიღებული, მაგრამ გამოუყენებელი თანხა გრანტის გამცემის მიერ მითითებულ რეკვიზიტებზე.

მუხლი 9. ფორსმაჟორი
9.1.	თუ რომელიმე მხარეს ფორსმაჟორული გარემოებების გამო ხელი ეშლება, ვერ ასრულებს ან აგვიანებს წინამდებარე ხელშეკრულებით გათვალისწინებული ვალდებულებების შესრულებას, ეს არ უნდა ჩაითვალოს ხელშეკრულების პირობების დარღვევად და მხარე უნდა განთავისუფლდეს ამ ვალდებულებისაგან ფორსმაჟორული გარემოებების არსებობის განმავლობაში იმ პირობით, თუ ვალდებულებების შეუსრულებლობა ან დაგვიანება პირდაპირ კავშირშია ფორსმაჟორულ გარემოებებთან;
9.2.	ფორსმაჟორული გარემოებების წარმოქმნისას მხარეებმა ყველა ღონე უნდა იხმარონ მსგავსი სიტუაციის სწრაფად აღმოსაფხვრელად. თუ ფორსმაჟორული გარემოებების გამო ხელშეკრულებით გათვალისწინებული ვალდებულებების სათანადოდ შესრულება შეუძლებელი ხდება, ასეთი გარემოებების დადგომიდან 30 დღის განმავლობაში, ნებისმიერ მხარეს მეორე მხარესთან შეთანხმებით ეძლევა უფლება, შეწყვიტოს ხელშეკრულება. ასეთ შემთხვევაში გრანტის მიმღები ვალდებული იქნება, დააბრუნოს მიღებული გრანტის გამოუყენებელი ნაწილი. ხელშეკრულება შეწყვეტილად ჩაითვლება მეორე მხარის მიერ სათანადო წერილობითი შეტყობინების მიღებისთანავე; 
9.3. ამ ხელშეკრულების შესაბამისად, ფორსმაჟორულ გარემოებებად მიიჩნევა სტიქიური მოვლენები, სამოქალაქო არეულობა, ხანძარი, საომარი მოქმედებები და სხვა ისეთი გარემოებები, რომლებიც სცილდება ხელშეკრულების მხარეების კონტროლის ფარგლებს.

მუხლი 10. დავის გადაწყვეტის წესი და გამოსაყენებელი კანონმდებლობა
10.1.	წინამდებარე ხელშეკრულებიდან წარმოშობილი დავის შემთხვევაში, მხარეები ეცდებიან მის მოგვარებას მოლაპარაკებებისა და კონსულტაციების გზით;
10.2.	ამ მუხლის 10.1 პუნქტის შესაბამისად, შეთანხმების მიუღწევლობის შემთხვევაში, დავა გადაწყდება საქართველოს კანონმდებლობის შესაბამისად.

მუხლი 11. სხვა პირობები
11.1. მხარეები ამ ხელშეკრულებით გათვალისწინებულ ყველა წერილობითი ინფორმაციისა და დოკუმენტაციის გაცვლას ახორციელებენ როგორც საფოსტო მომსახურების საშუალებით კორესპონდენციების ამ ხელშეკრულების მე-13 მუხლში მითითებულ იურიდიულ მისამართებზე, ასევე ამ მუხლის 11.2. პუნქტში მითითებულ ელ-ფოსტაზე გაგზავნით. 
11.2. მხარეთა ელ-ფოსტის მისამართებია:
11.2.1. გრანტის გამცემის მხრიდან: ელ-ფოსტა: rrd@mra.gov.ge 
11.2.2. გრანტის მიმღების მხრიდან: ელ-ფოსტა: georgian.ngocoalition@yahoo.com 
	
მუხლი 12. დასკვნითი დებულებები
12.1.	ხელშეკრულება ძალაში შედის მხარეთა მიერ მისი ხელმოწერის მომენტიდან და მოქმედებს 12 თვის განმავლობაში. ამასთან, ხელშეკრულების მოქმედების ვადის გასვლა მხარეებს არ ათავისუფლებს ამ ხელშეკრულებით უკვე ნაკისრი ვალდებულებების შესრულებისგან.
12.2.	ხელშეკრულებაში ცვლილების შეტანა შესაძლებელია მხარეთა შეთანხმებით, საქართველოს კანონმდებლობით ამ ხელშეკრულების გაფორმებისათვის განსაზღვრული პროცედურის დაცვით. ამ ხელშეკრულების გაფორმებისათვის განსაზღვრული პროცედურის დაცვას არ საჭიროებს ამ ხელშეკრულებაში ცვლილების შეტანა, რომელიც არ იქნება დაკავშირებული ხელშეკრულების საგანთან და ბიუჯეტთან.
12.3.	ხელშეკრულების დანართები წარმოადგენს მის განუყოფელ ნაწილს და მოქმედებს მასთან ერთად; 
12.4.	ხელშეკრულება შედგენილია ქართულ ენაზე, იურიდიულად თანაბარი ძალის მქონე სამ ეგზემპლარად, საიდანაც ორი ეგზემპლარი ინახება გრანტის გამცემთან და ერთი ეგზემპლარი - გრანტის მიმღებთან. 

მუხლი 13. მხარეთა ხელმოწერა

ხელმოწერა:                                                                  ხელმოწერა:
	

	


	თარიღი: 

	თარიღი: 

	სოზარ სუბარი
პ/ნ 01030009603
	ირინა ფუტკარაძე 
პ/ნ 01011017021



	საქართველოს საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო
	ა(ა)იპ - „საზოგადოებრივი დამცველი“


	მინისტრი
	თავმჯდომარე 



	მისამართი
	ორგანიზაციის მისამართი

	ქ. თბილისი, თამარაშვილის ქუჩა N15ა. 
ს/კ  200037646
	საქართველო, ქ. თბილისი, ვაკე-საბურთალოს რაიონი, მცხეთის ქ. N1, ბ.28; საიდენტიფიკაციო ნომერი 404892014

	საბანკო რეკვიზიტები:
სახელმწიფო ხაზინა
ბ. კოდი TRESGE22
ა/ა GE24NB0330100200165022
	საბანკო რეკვიზიტები:
მიმღების ბანკი: ს.ს. „თიბისი ბანკი“
ბანკის კოდი: TBCBGE22
მიმღების ანგარიში: GE39TB7891736080100009

